
Enjeross, aanjedötsch, met paar Löcher dren

Weed neu lackiert, usjebeult, kritt mer widder hin

Aanjestöbb, usrangiert, lang em Dreck jelaht

Weed aanjemolt, frisch poliert, schön parat jemaht

Oh - nix es för immer

Oh - för immer vorbei

Oh - alles kütt widder

Dat, wat kapott es, dat baue mer neu

Deeschjemaht, stilljelaht, verrammelt un verschanz

Weed restauriert, opjemaht, erstrahlt en neuem Glanz

Us Ruine stonn mer op, maache uns op dä Wäg

Holle uns die Stadt zoröck wie Phönix us d’r Äsch

Flamme erlösche, doch niemols die Glod

Dat Füür, dat brennt wigger en uns bes zom Dud


